
प्रस्तावना

यह संक्षिप्त जीवनी स्वामी सत्यानंद जी महाराज, श्रीरामशरणम् के 
संस्थापक और अमृतवाणी के रचयिता, के जीवन यात्रा का विवरण प्रस्तुत 
करती है। अमृतवाणी एक दिव्य प्रार्थना और मंत्र है, जो अपनी प्रबल 
आध्यात्मिक प्रभावशीलता के कारण सर्वत्र लोकप्रिय हो गया है। 1868 
में जन्मे पूजनीय स्वामी जी का जीवन निरन्तर और प्रबल आध्यात्मिक 
साधना के लिए समर्पित रहा। इस साधाना के प्रति वह अथक रूप से 
कई कई दशको ं तक कटिबद्ध रहे। 1925 में निर्विराम और अनवरत 
एकांतवास के दौरान की गई साधाना के पश्चात उन्हें ‘राम-नाम’ के रूप 
में प्रकट दिव्य स्वरूप का प्रत्यक्ष दर्शन प्राप्त हुआ। पूजनीय स्वामी जी 
की जीवन यात्रा लगभग एक शताब्दी तक प्रशस्त रही। वह उस युग 
के साक्षी रहे, जिसमें उनके समकालीन संतो ंकी एक दीप्तिमान श्रृंखला  
विद्यमान थी। इनमें स्वामी दयानंद सरस्वती, रामकृष्ण परमहंस, स्वामी 
विवेकानंद, शिरडी के साईं बाबा, श्री अरविंद, रमण महर्षि, महात्मा गांधी 



और विनोबा भावे शामिल थे। पूजनीय स्वामी जी एक सच्चे सिद्ध संत थे, 
जिन्हों ने अपना जीवन ‘राम-नाम’ के दिव्य प्रसाद को अपने अनुयायियो ं
में प्रेमपूर्वक और निःस्वार्थ रूप से बाटँने में समर्पित किया।

यह संक्षिप्त जीवनी स्वामी जी की जीवन-यात्रा को उनके प्रमुख पड़ावो ं
के माध्यम से प्रस्तुत करती है। इस पड़ाव में उनके कठिन बाल्यकाल से 
लेकर जैन धर्म में व्यतीत वर्षों का विवरण मिलता है। आगे चलकर स्वामी 
जी तीन दशको ं तक आर्य समाज में एक अति सम्मानित धर्म प्रचारक 
और प्रवक्ता रहे। उनकी उस सेवा का उल्लेख भी यहा ँसम्मिलित है। यह 
पुस्तक उनके रहस्यमय आध्यात्मिक अनुभवो ंऔर संस्कृ त शास्त्रों  के गहन 
अध्ययन पर प्रकाश डालती है। यह जीवनी इस बात पर ध्यान कें द्रित 
करती है कि स्वामी जी ने एक विशिष्ट और अद्वितीय आध्यात्मिक मार्ग 
तैयार किया। यह मार्ग राम-नाम के प्रति अनन्य भक्ति और ‘एक ईश्वर, 
एक गुरु, एक मंत्र’ में दृढ़ विश्वास को प्रकट करता है। उनका दिखाया 
हुआ मार्ग सभी के प्रति सौहद्र, करुणा और प्रेम के कर्तव्यपरायण पथ पर 
चलने का संदेश देता है। इस मार्ग को उजागर करके, स्वामीजी ने कोई 
नया संप्रदाय स्थापित नही ंकिया, अपितु उस आध्यात्मिक सार को संक्षेप 
में प्रस्तुत किया, जिसे आधुनिक जीवन में भी दैनिक साधना में सरलता 
से अपनाया जा सकता है। स्वामी जी ने सामाजिक वर्ग प्रणाली, जातियो ं
के ऊँच नीच, स्त्री-पुरुष, आयु एवं संप्रदाय की भेदभाव को अस्वीकारा। 

उन्हों ने अनावश्यक रीतिरिवाज और अंधविश्वासो ंको नकार कर सदाचार, 
करुणा, प्रेम और सहनशीलता के गुणो ंपर बल दिया।

इस संक्षिप्त जीवनी का प्रकाशन स्वामी सत्यानंद धर्मार्थ ट्रस्ट द्वारा 
एक सामूहिक प्रयास का फल है। इसमें स्वामी जी की जीवन यात्रा और 
उनके उपदेशो ंको सरल और सुगम भाषा में प्रस्तुत किया गया है जो गहन 
अध्ययन और शोध पर आधारित है तथा इसका आधार केवल स्वामी जी 
के प्रमाणिक स्रोतो ंसे संकलित किया गया है। इन स्रोतो ंमें स्वामी जी के 
मूल पत्रा-चार, उनके द्वारा रचित ग्रंथो ं की पांडुलिपिया,ँ अभिलखागारो ं
और पुस्तकालयो ं में उपलब्ध पुराने समाचारपत्र, पुस्तकें  और पत्रिकाएँ 
शामिल हैं। साथ ही उन साधको ंके मौखिक साक्षात्कार सम्मिलित हैं, जो 
सौभाग्यवश स्वामी जी के सीधे संपर्क  में आए। स्वामी जी की जीवन-यात्रा 
से संबंधित सभी तथ्यों  का सावधानीपूर्वक निरीक्षण और प्रमाणीकरण का 
प्रयास किया गया है। फिर भी, अनजाने में हुई किसी तथ्य या व्याख्यात्मक 
त्रुटि की जिम्मेदारी केवल ट्रस्ट की है।

हमें आशा है कि यह सरल और पठनीय पुस्तक युवाओ ंव अन्य पाठको ं
को स्वामी जी के प्रेरणा दायक और अनुकरणीय जीवन से परिचित कराएगी। 
श्री स्वामी सत्यानंद धर्मार्थ ट्रस्ट द्वारा अपने श्रद्धेय संस्थापक को उनके दिव्य 
साक्षात्कार की शताब्दी के वर्ष 2025 के अवसर पर विनम्र श्रद्धांजलि के 
रूप में प्रस्तुत की जा रही है। पुस्तक का मूल संस्करण अंग्रेज़ी में प्रकाशित 

किया गया है। इसका हिन्दी अनुवाद साधको ंके लिए उपलब्ध कराया जा 
रहा है। इसके साथ ही स्वामी जी की साधना पद्धति (आत्मिक उन्नति हेत ु
अपनाई जाने वाली विधि) तथा उनकी गहन आध्यात्मिक साधना पर एक 
पुस्तक शीघ्र ही प्रकाशित की जाएगी। 

अनिल दीवान
अध्यक्ष
श्री स्वामी सत्यानंद धर्मार्थ ट्रस्ट

